
1. ՀՀ ֆինանսների նախարարություն
	15.10.2021թ.

	
	01/8-1/16715-2021

	Նախագծով նախատեսվում է ՀՀ էկոնոմիկայի նախարարությանը ՀՀ 2021թ. պետական բյուջեով նախատեսված ՀՀ կառավարության պահուստային ֆոնդից հատկացնել 11,153.0 մլն դրամ՝ ՀՀ կառավարության 26.03.2020թ. «Կորոնավիրուսի տնտեսական հետևանքների չեզոքացման առաջին միջոցառումը հաստատելու մասին» N 355-Լ, «Կորոնավիրուսի տնտեսական հետևանքների չեզոքացման երկրորդ միջոցառումը հաստատելու մասին» N 356-Լ և ՀՀ կառավարության 11.02.2021թ. «Հայաստանի Հանրապետության կառավարության մի շարք որոշումներով սահմանված վարկերի կամ լիզինգի փաստացի տոկոսադրույքների առավելագույն չափ և արտոնյալ պայմաններ սահմանելու մասին» N 175-Լ որոշումների շրջանակներում տրամադրված արտոնյալ վարկերի տոկոսադրույքների սուբսիդավորման նպատակով ֆինանսական միջոցների ապահովման համար:
Այս կապակցությամբ հաշվի առնելով, որ ՀՀ կառավարության պահուստային ֆոնդում ս․թ․ հոկտեմբերի 12-ի դրությամբ բավարար միջոցներ առկա չեն, ինչպես նաև հաշվի առնելով, որ ՀՀ պետական բյուջեով ՀՀ էկոնոմիկայի նախարարության գծով 2021թ. ինն ամսվա կտրվածքով նախնական մնացորդը կազմում է շուրջ 3.2 մլրդ դրամ՝ առաջարկում ենք վարկերի տոկոսադրույքների սուբսիդավորման գծով լրացուցիչ բյուջետավորման համար դիտարկել նաև ՀՀ էկոնոմիկայի նախարարության գծով 2021թ. ձևավորված թերակատարումների արդյունքում առաջացած ազատ միջոցների հաշվին վերաբաշխումն իրականացնելու տարբերակը:
Միաժամանակ Նախագծով նախատեսվող առանձին միջոցառումների ֆինանսավորման համար անհրաժեշտ գումարների չափերի ճշգրտության և հիմնավորվածության գծով հայտնում ենք հետևյալը.
1. Առաջարկում ենք վարկերի տոկոսադրույքների սուբսիդավորմանը վերաբերող բոլոր միջոցառումների մասով ներկայացնել համապատասխան վարկային հաշվիչներ՝ 01.09.2021թ. դրությամբ վարկային պորտֆելների փաստացի մնացորդներով հաշվարկված, այնպես ինչպես ներկայացվել են բյուջետային 1022 ծրագրի 12001. Գյուղատնտեսական վարկերի տոկոսադրույքների սուբսիդավորում և բյուջետային 1187 ծրագրի 12003 Հայաստանի Հանրապետության գյուղատնտեսական տեխնիկայի ֆինանսական վարձակալության` լիզինգի պետական աջակցության ծրագիր միջոցառումների գծով:






2. Բյուջետային 1022 ծրագրի 12001. Գյուղատնտեսական վարկերի տոկոսադրույքների սուբսիդավորում միջոցառման գծով ներկայացված վարկային հաշվիչի համաձայն՝ 2021թ. սեպտեմբերից մինչև դեկտեմբեր ամիսների սուբսիդավորման համար անհրաժեշտ գումարը կազմում է 4,046.2 մլն դրամ, մինչդեռ միջոցառմանը վերաբաշխվում է 4,710.9 մլն դրամ (կամ 664.7 մլն դրամ ավել): Այդ կապակցությամբ առաջարկում ենք նշված տարբերության գծով ներկայացնել համապատասխան հաշվարկ/հիմնավորումներ:





3. Բյուջետային 1187 ծրագրի 12002. Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում միջոցառման գծով ներկայացված՝ 2018 թվականի վարկային պորտֆելի մասով վարկային հաշվիչում մարման արտոնյալ ժամկետը նշված է 2 տարի, մինչդեռ վարկի մարումները նախատեսել են 2023 թվականից: Հարկ է նշել նաև, որ համաձայն ՀՀ կառավարության 21.12.2017թ. N 53-11 արձանագրային որոշմամբ հավանության արժանացած ծրագրով վարկերի գծով նախատեսված էր 1 տարի արտոնյալ ժամկետ:

4. Բյուջետային 1187 ծրագրի 12009. Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն միջոցառման գծով Նախագծին կից ներկայացված հիմնավորմամբ նշվում է, որ ՀՀ Էկոնոմիկայի նախարարության կողմից իրականացված մոնիթորինգի արդյունքում միջոցառմամբ մինչև տարեվերջ կկնքվեն ևս 500.0 մլն դրամի պայմանագրեր՝ 70 հա ինտենսիվ այգիների և հատապտղանոցների հիմնման ծախսերի փոխհատուցման համար: Այդ կապակցությամբ, հաշվի առնելով ՀՀ պետական բյուջեի՝ ծախսային ծրագրերով ծանրաբեռնվածությունը՝ առաջարկում ենք ներկայումս ձեռնպահ մնալ նշված միջոցառման գծով վերաբաշխում իրականացնելուց և վերջինիս անդրադառնալ հետագայում՝ փաստացի կնքված պայմանագրերից և դրանց իրականացման գծով անհրաժեշտ գումարների չափի ճշգրտումից ելնելով:
5. Բյուջետային 1224 ծրագրի 12001 Կորոնավիրուսի (COVID-19) տնտեսական հետևանքների չեզոքացման հետևանքով տրամադրված վարկերի տոկոսադրույքների սուբսիդավորում միջոցառմանը նախատեսվում է վերաբաշխել 2,184.2 մլն դրամ: Նախագծին կից ներկայացված հիմնավորմամբ նշվում է, որ միջոցառման համար անհրաժեշտ սուբսիդավորվող գումարը կազմում է 6,559.0 մլն դրամ: Այդ կապակցությամբ հարկ է նշել, որ միջոցառման գծով ճշգրտված բյուջեն ներկայումս կազմում է 4,411.3 մլն դրամ: Ուստի հաշվի առնելով նաև վերաբաշխվող գումարը՝ ճշգրտված բյուջեն կկազմի 6,595.5 մլն դրամ կամ 36.5 մլն դրամով ավելի հիմնավորմամբ նշվող գումարից:

	 
Ընդունվել է
Կանխատեսվող չօգտագործվող միջոցները վերաբաշխվել են միջոցառումներին: Միաժամանակ տեղեկացնում ենք, որ Նախագիծը լրամշակվել է և պահանջվող գումարը տրամադրվել է 2021թ պետական բյուջեով սահմանվածից ավել հավաքագրված հարկային մուտքերից:























Չի ընդունվել
Առաջարկվող վարկային հաշվիչներով սուբսիդավորման գումարը հաշվարկելու դեպքում 1022. ծրագրի 12004. և 1187. ծրագրի 12004 միջոցառումների համար անհրաժեշտ ֆինանսավորման գումարի չափը չի համապատասխանելու իրական պահանջարկին, քանի որ ագրոպարենային սարքավորումների լիզինգները տրամադրվել են տարբեր ժամկետներով՝ 4-ից մինչև 8 տարի, ընդ որում ավելի երկար են ժամկետներ են տրամադրվել բարձր արժեքով հայտերին, և հնարավոր չէ դրանք միջինացնել: Ուստի ներկայացված հաշվիչով հաշվարկված սուբսիդավորման գումարը ավելի իրատեսական է: Ինչ վերաբերվում է մթերման վարկերին, ապա հաշվի առնելով, որ տրամադրվող վարկերի պայմաննները (ժամկետը և վարկերի մարման արտոնյալ ժամկետները) փոփոխվել են, սուբսիդավորման հաշվարկը կատարվել է առանձին-առանձին՝ ըստ տարբեր պայմաններով տրամադրված վարկերի, ինչն ավելի ճշգրիտ է:
Ընդունվել է
Տրվել է հիմնավորում՝
«Գյուղատնտեսության ոլորտում տրամադրվող վարկերի տոկոսադրույքների սուբսիդավորում» միջոցառման գծով ներկայացված վարկային հաշվիչի համաձայն, տրամադրված վարկերի մնացորդը, այդ թվում՝ 0% տոկոսադրույքով և 2021 թվականի սեպտեմբերից մինչև դեկտեմբեր կանխատեսվող վարկերի սուբսիդավորման համար անհրաժեշտ գումարը կազմում է 4,046.2 մլն դրամ։ Միաժամանակ, նշված գումարին ավելացվել է տվայլ պահին բյուջեի մնացորդի և օգոստոս ամսվա պարտավորությունների համար անհրաժեշտ գումարի (860.7 մլն դրամ, որի հաշվարկման համար հիմք է հանդիսացել ՀՀ ԷՆ ԳՏՏԶ ԾԻԳ ՊՀ-ի Գյուղական ֆինանսավորման կառույցի կողմից ֆինանսական կառույցներին օգոստոս ամսվա համար փոխանցման ենթակա պարտավորությունների չափը) տարբերությունը (664.7 մլն դրամ)։
Ընդունվել է
Տրվել է բացատրություն.
2017 թվականի դեկտեմբերի 21-ի N 53 արձանագրային որոշմամբ՝ 1 տարի արտոնյալ ժամկետով 2018 թվականին 2 շահառուի կողմից հիմնվել է ընդամենը 20 հա մակերեսով ինտենսիվ այգի, որոնց վարկային ընդհանուր պորտֆելը կազմել է 540 մլն դրամ գումար և պետության կողմից սուբսիդավորվել է շուրջ 79,350 մլն դրամ գումար (7տոկոս տոկոսադրույքով)։
 Ելնելով վերոգրյալից, 12002. Հայաստանի Հանրապետությունում խաղողի, ժամանակակից
տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում միջոցառման գծով ներկայացված՝ 2018 թվականի վարկային պորտֆելի մնացորդային մասով վարկային հաշվիչում մարման արտոնյալ ժամկետը ընդունվել է միջինացված հաշվարկային 2 տարի։
Ընդունվել է մասամբ
Խմբագրվել է, նախագիծը ներկայացվել է փաստացի այգեհիմնումն իրականացրած շահառուների տրամադրված հայտերի հաշվարկով, որոնց գծով անհրաժեշտ մոնիտորինգի ու ծախսը հավաստող փաստաթղթերի ուսումնասիրումից ու հստակեցումից հետո կնքվելու են պայմանագրեր: Ինչ վերաբերվում է առաջարկությանը՝ արդեն իսկ փաստացի կնքված պայմանագրերով ներկայացնելուն, ապա համաձայն ՀՀ կառավարության 29.03.2019թ. N 361-Լ որոշման 45-րդ կետի, Նախարարությունը պարտավորվում է պայմանագրի կնքումից հետո 5 աշխատանքային օրվա ընթացքում տրամադրել պայմանագրով նախատեսված փոխհատուցումը:

Ընդունվել է
Միջոցառման գծով ֆինանսական կառույցներից հավաքագրվել և ներկայացվել է ճշտված հաշվարկներ մինչև տարեվերջ առկա սուբսիդավորման գծով ֆինանսական պարտավորությունների չափի վերաբերյալ:



